
Lënda: Rekomandim mbi bashkëveprimin ndërinstitucional dhe qasje bashkëpunuese për 

një shkëmbim të plotë dhe shterues të informacioneve të nevojshme për zgjidhjen 
e problematikave gjatë trajtimit të ankesave për pakicat kombëtare rome. 

 
 
Drejtuar: Drejtorisë Rajonale Të Shërbimit Social Shtetëror Fier 
   
        
Siç ju kemi bërë me dije, nisur nga kronikat e transmetuara në median online “Faxweb.al”, në 
datën 24.10.2022; “12 familje rome në Drizë të Fierit penalizohen për ndihmën ekonomike, 
paralajmërojnë për protestë”1 dhe në median online “Skenderbeu.info”,  në datë 29.09.2022; “Në 
Drizë të Fierit 750 familje rome janë braktisur nga bashkia”2 ku sipas lajmeve të publikuara 
theksohet fakti që rreth 100 familje rome në fshatin Drizë në Fier janë të përfshira në skemën 

e ndihmës ekonomike dhe kempit. Prej 6 muajsh, 12 familje shumëanëtarëshe janë 
penalizuar duke mos u përfshirë në këtë skemë, , institucioni i Avokatit të Popullit, në përputhje 
me paragrafin e parë të nenit 13 të Ligjit nr.8454 datë 04.02.1999 “Për Avokatin e Popullit” i 
ndryshuar, në respektim të detyrimeve ligjore që rrjedhin në zbatim të Kushtetutës dhe të ligjit, për 
garantimin e të drejtave, lirive themelore dhe interesave të shtetasve shqiptarë dhe atyre të huaj, 
ka regjistruar rastin dhe ka marrë në shqyrtim këtë çështje, duke JU kërkuar informacion me 
shkresat “ Kërkesë për shpjegime” nr. K1/I95-2 Prot, datë 09.11.2022, dhe “Kërkesë e përsëritur 
për informacion” nr. K1/I95-7 Prot, datë 27.12.2022 lidhur me ankesën publike të banorëve të 
komunitetit Rom, në fshatin Drizë, Fier. 
 
Institucioni i Avokatit të Popullit në vazhdim të hetimit administrativ për zgjidhjen e problematikës 
së ngritur në media, ndonëse ka cituar me përpikmëri sa thuhet duke ju vënë në dispozicion dhe 
linqet përkatesë ku të njiheshit më thellësisht me problematikën e ngritur nga qytetarët, në përgjigje 
të shkresave të tij për shpjegime drejtuar institucionit tuaj, ka konstatuar se në të dy përgjigjet 

 
1 https://www.faxweb.al/12-familje-rome-ne-drize-te-fierit-penalizohen-per-ndihmen-ekonomike-  kryeplaku-i-
fshatit-po-detyrohen-te-lypin-ne-durres-per-buken-e-gojes-do-dalim-ne-proteste/ 
https://www.youtube.com/watch?v=dQr311GfYvI 
2 https://skenderbeu.info/ne-drize-te-fierit-750-familje-rome/ 

lidhur me rastin e trajtuar që Drejtoria e Shërbimeve Sociale dhe Kujdesit Shoqëror Fier i drejton 
institucionit të Avokatit të Popullit, ka mungesë të theksuar të informacionit të përcjellë, duke e 
relativizuar dhe minimizuar ankesën publike të ngritur nga një grup qytetarësh (12 familje 
shumëantarëshe) në problematikë që i përket një personi të vetëm.  
Për më tepër që ky rast është i një sesibiliteti më të lartë sepse trajton çështje të të shkeljes së të 
drejtave të anëtareve të komunitetit Rom për të cilët Qeveria Shqiptare ka një vëmendje të shtuar 
lidhur me kushtet e vështira të jetesës së tyre, varfërinë, aksesin në shërbimët e mbrojtjes sociale, 
nivelin e ulët të arsimimit, kulturën e traditat e tyre dhe pikërisht për këtë arsye legjislacioni vendas 
i trajton këta qytetarë me prioritet.  
Përmbushja e detyrimeve, që rrjedhin nga angazhimet ndërkombëtare dhe nga kuadri ligjor 
strategjik i brendshëm për përmirësimin e kushteve të jetesës së minoritetit Rom, me qëllim që ky 
minoritet të jetojë me standartet e pjesës tjetër të popullsisë në vendin tonë, kërkon koordinimin 
ndërinstitucional, me rëndësi thelbësore për mbrojtjen efektive të të drejtave të anëtareve të këtij 
komuniteti. 
“Plani Vendor Për Integrimin E Pakicave Rome Dhe Egjiptiane 2019-2022” të Bashkisë Fier, 
V.2; Punësimi dhe siguria ekonomike: 
Thekson faktin se:  
“Mungesa e mundësive të punësimit dhe diskriminimi i mbivendosen problematikave që lidhen 

me mungesën e arsimimit dhe kualifikimit ashtu edhe me mungesën e njohurive dhe aftësive për 

të kërkuar punë. Kështu, anëtarët e këtyre komuniteteve e gjejnë të vështirë që pa mbështetje të 

dalin përtej disa profesioneve tradicionale dhe (shpesh) nuk janë të motivuar për t’u kualifikuar 

dhe punësuar në profesione të tjera pasi kanë pritshmëri të ulëta për t’u punësuar. Pjesëmarrësit në 

procesin e vlerësimit të nevojave raportojnë se martesat e hershme, xhelozia dhe fanatizmi i 

burrave të familjes, prindërimi i hershëm dhe i shumë fëmijëve, janë pengesa/vështirësi shtesë në 

rrugën e vajzave dhe grave rome dhe egjiptiane drejt arsimimit, kualifikimeve dhe punësimit. 

Kombinimi i të gjitha sfidave dhe problematikave që lidhen me punësimin rezultojnë në pjesën më 

të madhe të anëtarëve të pakicave rome dhe egjiptiane të punësuar në punë informale dhe të 

paqëndrueshme duke sjellë pasiguri të mëdha për mbijetesën dhe të ardhmen. Gjithashtu, kjo 

situatë bën që famijet Rome dhe Egjiptiane të jenë të mbipërfaqësuara në skemën e ndihmës 

ekonomike, apo ta shikojnë atë si mundësinë e vetme për mbijetesë. Raportohet se rreth 58 familje 

R&E janë aktualisht përfituese të Ndihmës Ekonomike (40 familje në Drizë, 12 në Levan dhe 6 në 

Mrostar17, zonat e tjera kanë një numër shumë të vogël). Nga ana tjetër, informacioni dhe 

qartësia për funksionimin e skemës mungon dhe çon në pakënaqësi dhe revoltë të familjeve të 

përjashtuara.” 

Një nga objektivat Strategjik të këtij Plani Vendor ku ushtron aktivitetin dhe institucioni juaj është: 

“Fuqizimi ekonomik i pakicave rome dhe egjiptiane në Bashkinë Fier, përmes integrimit dhe 

harmonizimit të ndërhyjeve për kualifikim, punësim dhe programeve të mbrojtjes sociale.” 

Parë në këtë këndvështrim, Avokati i Popullit vlerëson se është e nevojshme marrja e masave për 

një vlerësim serioz të mënyrës sesi trajtohen nga institucioni juaj çështjet sensitive të pakicave 

kombëtare, por dhe të shtresave në nevojë që mbështeten nga shteti shqiptar me programet e 

mbrojtjes sociale, duke patur një qasje bashkëpunuese dhe një shkëmbim të plotë dhe shterues të 

informacioneve të nevojshme bazuar në pëcaktimet ligjore, për zgjidhjen e rasteve që i përkasin 

atyre. Në rastin konkret vërehet që kjo qasje ka munguar duke e vënë institucionin e Avokatit të 



Popullit në kushtet e pamundësisë objektive për të shteruar një hetim të plotë dhe të gjithanshëm 

administrativ. 

Për sa më sipër, Avokati i Popullit në mbështetje të pikës 3, të nenit 63 të Kushtetutës së Republikës 

së Shqipërisë ku thuhet se: "Avokati i Popullit ka të drejtë të bëjë rekomandime dhe të propozojë 

masa kur vëren shkelje të të drejtave dhe lirive të njeriut nga administrata publike", si dhe në bazë 

të nenit 21/b të Ligjit Nr.8454, datë 04.02.1999 "Për Avokatin e Popullit", i ndryshuar, ku thuhet 

se: "Paraqet rekomandime për vënien në vend të së drejtës së shkelur tek organi administrativ, që, 

sipas tij ka shkaktuar shkelje të të drejtave dhe lirive"; 

                                         R E K O M A N D O N 

Koordinimin dhe rritjen e bashkëpunimit ndërinstitucional si dhe marrjen e masave për një 

vlerësim serioz të mënyrës sesi trajtohen nga institucioni juaj çështjet sesitive të pakicave 

kombëtare, por dhë të shtresave në nevojë që mbështeten nga shteti shqiptar me programet e 

mbrojtjes sociale, duke patur një qasje bashkëpunuese dhe një shkëmbim të drejtë të 

informacioneve të nevojshme për zgjidhjen e rasteve që i përkasin atyre. 

 

Në përputhje me nenin 22 të Ligjit "Për Avokatin e Popullit", ku thuhet shprehimisht se: "Organet 

të cilave Avokati i Popullit u ka drejtuar një rekomandim, duhet ta shqyrtojnë rekomandimin dhe 

të kthejnë përgjigje brenda 30 ditësh nga data e dërgimit të rekomandimit", 

Lutemi ta shqyrtoni dhe të na vini në dijeni për qëndrimin tuaj ndaj këtij rekomandimi. 

Duke besuar në mirëkuptimin dhe bashkëpunimin Tuaj, 

